
LES ROQUETES izeneko aztarnategian
(Tarrega, Katalunia) XIV-XV. mendeetako
nekropoli judutarra aurkitu zuten joan den
martxoan. 148 eskeleto aurkitu zituzten
guztira, baina arrastoen ikerketa eten egin
da, Bartzelonako komunitate juduak eskele-
toak erreklamatu zituelako. Euren esane-
tan, �betiko atsedena ezin da inoiz urratu�.
Berriki Kataluniako Generalitatek komunita-
tearen eskaera onartu du, eta arrastoak

Bartzelonako Collserola hilerrian ehortzi
dituzte judutar erritualei jarraiki. Arkeologo-
ak, aldiz, ez daude ados erabakiarekin, iker-
keta osatzea galarazi baitie. Hilobiak itxita
daude, baina eztabaida zabalik dago: horre-
lako kasuetan zeri eman behar zaio lehen-
tasuna? Arrastoak aurkitu ondoren eta,
beraz, �atsedena profanatuta�, ez al du
merezi ikerketak amaitu arte aritzea, gero
arrastoak nahi bezala ehorzteko?ARGIA 

Nagore Irazustabarrena

WATERLOO (BELGIKA), 1815eko ekainaren 18a.
Napoleon Bonaparteren armadak porrot egin
zuen eta Wellingtongo dukeak berria Ingalate-
rrara ahal bezain pronto iristea nahi zuen.
Biderik azkarrena erabili zuen: Nathan Roths-
child-en usoak. Uso mezulariei esker, berehala
ziren Ingalaterran garaipena
ospatzen eta, sari gisa, hegaztiek
nahi adina janari eta teniente
gradua jaso zuten.

Gizakiak antzinatik erabili
ditu usoak mezulari. Greziako
olinpiar jokoetako emaitzak
modu horretan zabaltzen ziren
eta Marko Aurelio erromatar
enperadoreak ere usoak erabil-
tzen zituen gatazken nondik
norakoak lehenbailehen ezagu-
tarazteko.

Baina bakearen sinbolo
hauek XX. mendeko gerra han-
dietan izan ziren bereziki gerra-
ko tresna. Lillen (Frantzia), esaterako, Lehen
Mundu Gerran �eroritako� 20.000 usoen ome-
nezko monumentua dago. Lehen gerra handian
hegazkin eta ontzi guztiek zeramatzaten usoak.
Hegaztien %95ek lortzen zuen misioa onik
betetzea eta horietako batzuek ospea ere lortu
zuten euren balentriei esker. Cher Ami, esatera-
ko, bularrean zauritu zuten bere azken misioan.
Estatubatuarren Lost Batallion-eko azken usoa
zen, baina helburua betetzea lortu zuen eta
batailoi �galduko� 194 soldaduak bizirik irten
ziren handik, usoari esker. Lehenago, Verdun-

go gatazkan, garrantzi handiko zazpi mezu igo-
rri zituzten hari esker eta frantziarrek Croix de
Guerre delakoa eman zioten. Joker 1917an jaio
zen, eta bere 52. misioan zauritu zuten; ezke-
rreko begia eta garun zati bat galdu zituen,
baina 1937. urtera arte bizirik iraun zuen.

Spike-k, aldiz, 50. misio bete
zituen inoiz zauririk jaso gabe.

II. Mundu Gerran are garran-
tzi handiagoa izan zuten soldadu
hegodunek. Batez ere AEBetako
eta Ingalaterrako museo milita-
rretan usoekin zerikusia duten
hainbat objektu eta erreferentzia
daude jasota. Aliatuen aldean
3.000 soldaduk eta 150 ofizial
inguruk bete zuten usoak zain-
tzeko lana. Normandiako leho-
rreratzearen berria Ingalaterrara
eramaten lehena Paddy izeneko
irlandar usoa izan zen; lau ordu
eta 50 minutu behar izan zituen.

Scotch-Lass-ek, berriz, larriki zaurituta egon
arren, bere helburua lortu zuen eta Holandatik
Ingalaterrara itzuli zen, 38 argazki egin ondo-
ren. Maryk bost urtez egin zuen lan aliatuen-
tzat, 22 aldiz zauritu zuten eta, azkenean, gataz-
kan hil zen.

Kapitain gradua zuten, askok hainbat domi-
na jaso zituzten eta gatazkan hildakoek gerra
heroiei zegozkien hiletak izan zituzten. Inork
ez zien galdetu gerran parte hartu nahi ote
zuten. Ezta bakearen sinbolo izan nahi ote
zuten ere. n

Makina bat kontu

Denbo r a r en  mak in a

Bakearen usoa?Bakearen usoa?

Arrastoak

Britainiar pilotua 
Lehen Mundu Gerran,

uso mezularia
askatzeko prest. 


